
Ma wọ ode odem kw'okhuri 
Noa. Wa Noa ode ọnọng 
kw'otzor-otzor, 
oponga-pyibha kobiro 
ọkhaama mach'anọng 
p'ogbe kwẹ. 



Kẹ wa ọtzọni Ibinọkpaabyi 
abẹ. Ibinọkpaabyi ore 
odem kw'ọyagbin 
okk'okhibhi opyiri, da 
anọngẹya biphyir k'ọyagbin 
akk'akpen pa bẹ akhibhi. 



Mẹ wọ osi, Ibinọkpaabyi oben Noa bi, 
“Kaam nkk'ochibhi nsa bi, ńdimi anọngẹya 
biphyir, da ọyagbin on-ofu ttara ọgbaan,
   okhuri ọnọngẹya. Kker e, kaam ńdimi
          anọngẹya odimi biphyir ttara 
                   ọyagbin nwa.” 



“Kọ Noa, tzima agbaakhakpa p'echi 
ch'ẹgaang-ọgaangi, amun ọkpaar 
kw'ideden anang for sọ. Si mmanggọ 
k'ọkpaar nwa ẹtzaanga, atzima 
      ẹbaanttim akpa aphaangi pẹ k'iyaan, 
           ọmaana k'ẹtzaanga, ifha asi aningi 
                   k'ọkpaar 
                  ẹtzaanga 
                     adimi.” 



Manda wọ kw'arenga 
amun ọkpaar nwa. 
Adum pẹ áde ndọkhi 
ẹnọhna obhiri arọbh 
afa obhiri 
jobh, ẹ̀kpá 

chẹ éde ndọkhi arọbh 
attaan obhiri chi, ebe chẹ 
éde ndọkhi arọbh afa 
obhiri nzen. 



“Kọ tzobha ọttọhk 
kpenamkpen f’ode 
ọchattọhk ọnang bọng, 
f'obiro ode ọchattọhk ọnang 
        nden nnonggo biphyir, 
                  aye k'ọkpaar.” 



Kọ átzọkha adem afa-afa p'ọttọhk kpenamkpen f'orukhi 
akpen, ojinọng ọmaana kwanọng, adim k'ọkpaar nwa
          ẹtzaanga, ifha pyẹ eruk akpen ttara kọ k'ọkpaar. 



K'ottem kwa nden sa mbaan bi, anọng 
atzima afọhni ẹja, k'adem 
kpenamkpen pabẹ, tọkha 
mfa-mfa, k'obe ozenamfa, 
odim ọmaana kwa, ayikha 
k'ọkpaar nwa. 



Onode nden sa nni k'ẹjafọhni mbaan, 
k'adem kpenamkpen pabẹ, tọkha 
odim ọmaana kwa, abira atzọkha 
ọnọhn ozenamfa-ozenamfa, 
k'adem kpenamkpen 
pabẹ, . . . 



. . . odim ọmaana kwa, ifha 
fẹ oruk akpen obiro ohok 
adem pabẹ m'ọyagbin. 



Wa Noa otzima 
va pẹ ttara kwanọng 
kwẹ ọmaana panọng 
pa va pẹ, bẹ adim k'ọkpaar 
nwa, ifha bẹ arọbh anaanga 
asi p'anwa. 



K'ogbe kw'iwa Noa 
okk'akpen orukha opyiri 
cho ẹnọhna obhiri arọbh 
jobh, k'iwu chi obhiri ifa s'ophe 
kw'ottong afa, m'ewu nduma 
akhekhaho amaam asi 
haabhada k'irerek, bẹ abira 
akwunga amma p'asi 
p'ọrọngkpakpa. 



Wa ẹrọng etzebh m'ọyagbin 
k'iwu arọbh afa ọmaana ka 
nnungiwu arọbh afa.



Asi anwa k'ọhaabh, bẹ achina 
ororo afu k'ọyagbin bi pyẹrrr, 
ọkpaar on-obiro obhobh k'asi 
ebir-ebir. 



Asi anwa maa bẹ abhọri mgbegbeho si ngor-ogori 
biphyir m'ọyagbin. Ọttọhk kpenamkpen k'ogbin f'oji 
ọwọhng kw'akpen k'ahungmma, ope. 



M'ogbe nwuma kw'iwa asi akk'oyagbin 
acha, wa Ibinọkpaabyi Noa kọraam. Wa 
nden biphyir s'otzer ọmaana s'ẹtzam sa 
nwobh k'ọkpaar ẹtzaanga ttara Noa, 
kobiro ọraama. Ọn-ọtzọhm ọphapha 
                 ogwuma k'ọyagbin, 
                    kw'osi asi awọhri. 



Mada iwu arọbha afa 
ikk'ikwọbha, Noa okwunga 
ọphapha-mma kw'ọkpaar 
kw'ọkk'ọsa. Obiro ọtzọhm 
igbegbaa, ifha oronga idikha 
asi akk'akka k'irerek. 



K'iwu ẹrọbh obhiri izenamfa s'ophe kw'ottong afa, 
irerek ikk'in-igwa biphyir. Mẹ wọ osi, Ibinọkpaabyi 
on-oben Noa bi, “Tzima kwanọng kwọ, 
          ọmaana va pọ, ọmaana panọng 
                           pa va pọ, bọng ayin 
                                  k'iyaan.” 



Mẹ wọ osi, Noa osi ijafọhnibe ọnang Ọvaar 
Ibinọkpaabyi, 
ọtzọkha etzen 
dani-dani k'adem pa 
nden sa mbaan 
k'ẹjafọhni, ọmaana ọnọhn 
f'ọbaan k'ẹjafọhni, otzima 
osi ẹjafọhni ch'ẹnanga 
ẹkwọmichẹ m'ijafọhnibe nna. 



Ibinọkpaabyi 
obiro oben bi, “Ma 
wọ ode ẹkhọhkha 
ch'Echekhi chaam, 
cha mmingaama ttara 
bọng ọmaana ekpo 
py'erukhi akpen biphyir, 

echekhi nda éwobha 
               ẹnang igbọ s'ikwu 
               k'ogbe ororo. Kaam   
        nkk'esididibha chaam 
       nhokha k'eboni, ch'éde 
    ẹkhọhkha ch'Echekhi cha  
kaam ngaam ttara bọng, 
ọmaana ọyagbin biphyir.”



“Ogbe kwa 
ndọhmi eboni 
k'ọyagbin, 
esididibha eyini, kaam 
ńjima echekhi chaam, 
ttara bọng ọmaana odem 
kpenamkpen kw'ekpo

biphyir py'erukhi 
akpen. Ogbe dọk 
kode kw'asi ánwa 
adimi ekpo biphyir 
py'erukhi akpen.”



Mẹ wọ osi, Ibinọkpaabyi odo 
Noa ttara va pẹ, oben bẹ bi, 
“Bọng mon va, tte va pabọng 
ahaabh-ọhaabh, abira anyaami, 
aruk k'ibe kpenamkpen 
m'ọyagbin.”



Iwa va p'ijinọng pa Noa 
p'ayini k'ọkpaar nwa ade; Shẹm, 
ọmaana Ham, ttara Japhẹt. Ham 
wọ iwa ode otte kwa Kenaan. 
Iwa ofon ma va mba attaan pa 
Noa, ọmaana va pabẹ, 
anọngẹya anyaami 
          afhu ọyagbin

 
bi pyẹrrr.

